
Udruženje poslodavaca BPK Goražde je u četvrtak 22.03.2012.godine održalo svoju VI
Izvještajno-izbornu skupštinu. U radnom dijelu Skupština Udruženja poslodavaca je razmatrala i
jednoglasno usvojila Izvještaj o radu Upravnog odbora, Nadzornog odbora i Tehničke službe.
Usvojen je i Program rada za 2012.godinu u kojem je najviše naglašeno da će Udruženje svoju
aktivnost u ovoj godini zasnivati na aktivnostima kroz rad u Ekonomsko-socijalnom vijeću.

  

  

      Kroz rad naše delegacije u Ekonomsko socijalno vijeću, ali i djelovanje samog udruženja,
permanentno će se insistirati na provođenju mjera koje se odnose na:

  

- rasterećenje privrede

  

- smanjenje doprinosa u cilju ukupnog rasterećenja poslodavaca

  

- smanjenje parafiskalnih opterećenja ( šume, voda, turistička zajednica itd)

      Za predsjednika Skupštine izabran je Avdo Kuljuh- „ Goraždanska trgosirovina „ d.d.  Za predsjednika Upravnog odbora izabrana je Munevera Ušanović - „ Goražde-putevi“ d.d.,  aza zamjenika Ibro Mašala - „ Oniprom“ d.o.o., dok su za ostale članove Upravnog odboraizabrani:  1.Hamza Bećirević- „ ATTP Centroprevoz „ d.o.o.  2. Haris Rahman- „Prevent Goražde„ d.o.o.  3. Ismet Bukva- „ MPI Mlin Ustikolina „ d.d.  4. Rasim Forto – „ Fortex“ d.o.o.  5. Ismet Kajević- „Kaja company“ d.o.o.  6. Mirsad Klapuh – „ Pobjeda –sport“ d.d.  7. Nasiha Džaka – „ Agropodrinje „ z.z.  Za predsjednika Nadzornog odbora izabran Ahmed Šunja.    

    Usvojen je i Finansijski plan Udruženja za 2012.godinu. Do kraja održavanja Skupštine, istoj suse obratili i prisutni gosti: ministar za privredu BPK Goražde i direktorica Službe zazapošljavanje BPK Goražde.  Ministar za privredu BPK Goražde Demir Imamović je iskazao spremnost za još veću saradnjuizmeđu Udruženja poslodavaca i Ministarstva za privredu kada je u pitanju zajedničkoangažovanje kroz Ekonomsko socijalno vijeće, a sve u cilju stvaranja boljeg poslovnogambijenta za privredne subjekte koji egzistiraju na području našeg kantona. Takođe,  osvrnuose na Program rada Udruženja poslodavaca za 2012.godinu i naglasio da podržava ciljeve kojeje Udruženje navelo, koji se odnose na rasterećenje privrede, reformu vanbudžetskih fondova,ograničenje javne potrošnje i drugo.  Direktorica Službe za zapošljavanje BPK Goražde Nafija Hodo istakla je podatak da imamonajbolje rezultate u Bosni i Hercegovini po pitanju stope zaposlenosti. Direktorica je istaklapodatak da je sa 31.12. 2011. godine na području BPK Goražde bilo zaposleno 6.451 osoba,navodeći kao izvor Porezni ured Goražde, dok je broj nezaposlenih bio 3.758.  Direktorica Službe je istakla aktivnosti koje provodi Služba a odnosi se na odvajanje aktive odpasive, odnosno onih koji aktivno traže posao i onih koji to ne čine.  Na kraju Nafija Hodo je naglasila da je Služba u prošloj godini imala 9 programa zapošljavanja ida su ta sredstva otišla prema poslodavcima.    

      Sekretar Udruženja poslodavaca: Adnan Bukva.          

